Cofnodion Cyfarfod Cyngor Tref Porthmadog a gynhaliwyd 

ar Nos Fawrth, 14eg o Orffennaf 2015, yn Ystafell Glaslyn, Y Ganolfan, Porthmadog.
Presennol: Cynghorwyr Selwyn Griffiths (Cadeirydd), Gavin Buckley, Melfyn Edwards, Alwyn Gruffydd, Carol Hayes, Jason Humphreys, Bethan O Rees Jones, Dafydd Ifor Jones, Gwilym Jones, Dafydd Prichard., Ken Williams,Richard Williams.
Ymddiheuriadau: Cynghorwyr Angharad ab Iorwerth, R. Elwyn Thomas.
Adroddiad y Cadeirydd:
Croesawyd pawb i’r cyfarfod olaf cyn gwyliau’r haf.
Nid oedd llawer i’w adrodd ond nododd y Cadeirydd pa mor braf oedd gweld Bont Briwet ar agor unwaith eto. Roedd wedi bod yn yr agoriad swyddogol yn y gwynt a’r glaw. Gobeithiai y byddai yn hwb i fusnesau’r dref fod y bont yn ôl ar agor . Roedd wedi bod yn dipyn o golled i fusnesau lleol yn sgìl hyn a thipyn o waith dod yn ôl i sut oedd pethau o’r blaen.
Roedd wedi cyfarfod efo Esmor Davies a’i groesawu i Borthmadog fel rhan o’i daith ‘Trafeilio dan y Sêr' - ‘Travelling Under the Stars’ i godi arian at gancr. Roedd yn trafeilio mewn carafanau sipsiwn hen ffasiwn efo ceffylau ac roeddent wedi parcio ym Mhen Cei am noson. Roedd y ceffylau wedi gwneud gwaith da o dorri’r gwellt.
53. Cadarnhau cywirdeb ac arwyddo cofnodion y cyfarfod diwethaf (9fed o Fehefin 2015)
Nodwyd gwallau sillafu a geiriau anghywir gan y Cyng. Carol Hayes ar dudalen 10 ac yn dilyn eu cywiro , cynigwyd yn gywir gan y Cyng. Richard Williams gyda’r Cyng. Ken Williams yn eilio.

Llofnodwyd y cofnodion gan y Cadeirydd yn unol â gofynion y  gyfraith
54. Cadarnhau cywirdeb cyfarfod arbennig gydag Ifan Llewelyn Jones, Swyddog Datblygu

Iaith ( 30ain o Fehefin 2015).
Cynigwyd yn gywir gan y Cyng.Ken Williams gyda’r Cyng. Alwyn Gruffydd yn eilio.
55. Cyfle i’r Cynghorwyr ddatgan diddordeb.
Cyng. Bethan O Rees Jones – Cais Cynllunio C15/0271/44/LL.
Cadeirydd , Cyng. Selwyn Griffiths - Cais Cynllunio C15/0271/44/LL.

Cyng. Bethan O Rees Jones – Cais Cynllunio C15/0690/44/LL.
Materion Gerbron

56. Cyfethol aelod i gynrychioli Ward Borth y Gest

Adroddwyd fod tri enw wedi ei dderbyn gan y Clerc sef :
Dr Simon Brooks, Borth y Gest.

Mr Keith Roberts , Tremadog.

Mr Dafydd Thomas, Penmorfa.

Darllenodd y Cadeirydd y canllawiau statudol oedd wedi eu derbyn gan Gyngor Gwynedd. Eglurwyd fod yn rhaid i un ymgeisydd gael mwyafrif clir sef mwy o bleidleisiau na’r ddau ymgeisydd arall gyda’i gilydd. Byddai gan y Cadeirydd bleidlais fwrw pe byddai angen.
Eglurodd fod yn arferiad gan y Cyngor Tref wneud y bleidlais ar bapur - sef yn gudd. Cynigiodd y Cyng. Carol Hayes y dylid cynnal y bleidlais ar bapur. Eiliwyd gan y Cyng. Bethan O Rees Jones. Nid oedd y Cyng. Jason Humphreys yn cytuno, teimlai y dylai’r bleidlais fod yn agored. Cariwyd cynnig y Cyng. Hayes drwy bleidlais. Dosbarthwyd papur a phensil i bleidleisio  gan y Clerc. Yng ngŵydd y Cadeirydd a’r Is Gadeirydd casglwyd y papurau gan sicrhau fod 12 papur wedi eu dychwelyd. Cyfrodd y Clerc hwy. Roedd un ymgeisydd wedi derbyn dwy bleidlais , un ymgeisydd wedi derbyn tair pleidlais a’r ymgeisydd buddugol wedi derbyn 7 pleidlais.  Cyhoeddwyd felly mai cynghorydd newydd yn cynrychioli Ward Borth y Gest oedd Dr Simon Brooks. Diolchwyd i’r ddau ymgeisydd oedd yn bresennol am ddatgan diddordeb.
Materion i’w dwyn gerbron y Cadeirydd unai er gwybodaeth neu i’w rhoi ar y Rhaglen ar gyfer y cyfarfod nesaf (dyddiad cau rhaglen mis Medi  2015 – 1af o Fedi  2015).
· Cyng. Carol Hayes – am drafod ychwanegiadau i’r rheolau sefydlog i gynnwys trefn cyfethol cynghorydd newydd.
57. Rhestr gohebiaeth /aros am ateb.
Penderfynwyd : derbyn y wybodaeth.
GOHEBIAETH:  
58. Pete Bennett, Ras y Cob – cais am arian.
Penderfynwyd:  gofyn am fantolen i gefnogi’r cais.
59. Gwen Thomas - cais i osod mainc ar Gob Crwn.
Penderfynwyd:. Y byddai’r Cyng. Jason Humphreys yn holi’r cyn cynghorydd Ieuan Roberts am y drefn  gan ei fod wedi delio efo ceisiadau fel hyn yn y gorffennol.
60. CG – Oedolion , Iechyd a Llesiant – ail strwythuro’r Gwasanaeth Cofrestru yn Nwyfor a Meirionnydd.Cytunwyd nad oedd yn dderbyniol colli’r gwasanaeth yn gyfan gwbl ac y dylid pwyso i gadw dwy awr o wasanaeth ym Mhorthmadog o ystyried yr ardal eang mae yn ei wasanaethu.
Penderfynwyd: ysgrifennu i bwyso am gadw dwy awr o wasanaeth ym Mhorthmadog.
61. Dafydd Thomas - seddau pren ger Isgraig  , Cae Chwarae a Nyrseri.(a rhoi ei enw ymlaen ar gyfer sedd wag Borth y Gest.)
Nodwyd fod mainc ger Isgraig .
Penderfynwyd:. Ysgrifennu i ofyn i Gyngor Gwynedd ail osod meinciau ger Cae Chwarae Bodawen a Nyrseri gan eu bod wedi eu symud adeg y ffordd osgoi a heb eu rhoi yn ôl. Ateb Mr Thomas gan ddiolch iddo am ddod a’r mater gerbron a nodi’r penderfyniad.
62.  Stephen Barry, Cangen Diogelu Iechyd, Llywodraeth Cymru – Bil Iechyd y Cyhoedd.
Penderfynwyd:. Derbyn y wybodaeth. 
63. CG – Gwasanaeth Eiddo Corfforaethol – Tolldy Rebecca , Porthmadog – bwriad i’w werthu.

Adroddodd y Cadeirydd fod cynnig wedi dod gan Gyngor Penrhyndeudraeth i  gyfarfod i drafod y ffordd ymlaen gan gynnwys y Cwmni Rheilffordd. Adroddwyd am lechen hanesyddol bwysig ar y safle yn nodi costau croesi’r cob yn y gorffennol  ac y dylai fod yn San Ffagan.
Penderfynwyd: Y Cadeirydd, Is Gadeirydd a’r Cyng. Bethan O Rees Jones i gyfarfod efo cynrychiolwyr o Gyngor Penrhyndeudraeth i ddechrau’r trafodaethau. Bydd y Cadeirydd yn cysylltu efo Clerc Cyngor Penrhyndeudraeth i drefnu cyfarfod. Ateb i nodi’r bwriad yma ac i dynnu sylw’r swyddog cofrestredig at bwysigrwydd gwarchod y llechen fawr sydd yno.
64. CG – Adran Rheoleiddio – Deddf Trwyddedu –cais am drwydded eiddo , Siop Portmeirion.
Penderfynwyd:  dim gwrthwynebiad i’r cais gyda’r amod fod cymal yn mynnu ymuno a chynllun marcio diodydd .
65. YGC - Diogelwch Y Felin, Coliseum, Capel y Garth , Tannerdy. (ymateb i lythyr rhaglen Mehefin 2015, cofnod 28).
Penderfynwyd: Derbyn y wybodaeth ond ysgrifennu i ofyn am weithredu i ddiogelu ochr y Coliseum sef ochr Stryd Glaslyn ble mae’r landerau ayb yn beryglus a dim ffens o gwbl yna.
66. Partneriaeth Economaidd Gwynedd (PEG) - Llyfryn Llwyddiannau Llwyddo yng Ngwynedd ( ar y bwrdd).
Penderfynwyd: Derbyn y wybodaeth.
67. CG – Gwynedd Ni – cais am wybodaeth am ddigwyddiadau lleol
Penderfynwyd: Derbyn y wybodaeth.
68. Rheoleiddwr Pensiynau - Er gwybodaeth ( newid yn y gyfraith ar bensiynau yn y gweithle).
Penderfynwyd: Derbyn y wybodaeth.
69. Uned Polisi Cynllunio ar y Cyd Gwynedd a Môn - cydnabod derbyn sylwadau (ymateb i lythyr rhaglen Mehefin 2015 , cofnod 41).
Penderfynwyd: Derbyn y wybodaeth.
70. Ysgol Eifion Wyn  - diolch am gyfraniad at gostau Eisteddfod yr Urdd.
Penderfynwyd: Derbyn y wybodaeth.
71. Cymru Effeithlon – Cyngor a Gwybodaeth am ynni, gwastraff a dŵr.
Penderfynwyd: Derbyn y wybodaeth.
72. Llywodraeth Cymru – Datganiad – Casglu a Rheoli Trethi Datganoledig,
Penderfynwyd: Derbyn y wybodaeth.
73. Chris Tudor Smith- Llywodraeth Cymru - Bil Iechyd y Cyhoedd (Cymru) - Darparu toiledau sydd ar gael i’r cyhoedd eu defnyddio.
Penderfynwyd: Derbyn y wybodaeth.
74. Carol Williams, Cyngor Iechyd Cymuned Gogledd Cymru- rhybudd newyddion er eich sylw. Penderfynwyd: Derbyn y wybodaeth.
75.. Ombwdsmon – Adroddiad Blynyddol 2015/15 (copi llawn ar y bwrdd).
Penderfynwyd: Derbyn y wybodaeth.

76. Un Llais Cymru – Llywodraeth Cymru – Ymgyrch Cefnogwch Eich Stryd Fawr.
Penderfynwyd: Derbyn y wybodaeth a’i rannu gyda’r Siambr Fasnach leol.
77. Llywodraeth Cymru - Cais am enwebiadau ar gyfer anrhydeddau (pen-blwydd 2016).
Penderfynwyd: Derbyn y wybodaeth.

78. CG – Adran Rheoleiddio – torri amodau cynllunio Greenacres (ymateb i lythyr rhaglen Mehefin,cofnod 29).
Nodwyd nad oedd y llythyr yn dweud dim byd newydd a bod teimladau yn parhau i fod yn gryf yn y pentref am y diffyg gweithredu ar y mater gan Gyngor Gwynedd.
Penderfynwyd: ysgrifennu at yr holl swyddogion perthnasol i fynnu fod camau gorfodaeth yn cael eu cymryd ar frys yn erbyn y cwmni.
79. CG – Gorchymyn Cyngor Gwynedd (Ffordd yr A4971, Porthmadog - Croesfan Wastad Station Inn)(Gwaharddiad Trafnidiaeth Trwodd Dros Dro) 2015- er gwybodaeth.
Penderfynwyd: Derbyn y wybodaeth.

80.  Materion Ariannol.
Biliau i’w talu :
Blodau’r Dref - (siec wreiddiol £300 wedi ei cholli ganddynt)

=
£290.00
Costau banc i ganslo siec wreiddiol Blodau’r Dref


=
£10.00
Prifysgol Cymru – prynu ‘Cysgliad’ ar gyfer gliniadur y Cyngor Tref
=
£30.00
Glenda Burke – cyflog mis Mehefin




=
£400.00

Cyllid a Thollau EM – treth incwm cyflog clerc mis Mehefin 2015
=
£100.00

Glenda Burke – cyflog mis Gorffennaf (i’w dau ym mis Awst)

=
£400.00

Cyllid a Thollau EM – treth incwm cyflog clerc mis Gorffennaf

=
£100.00

Penderfynwyd: talu’r biliau.
81. Ceisiadau Cynllunio.
i) C15/0271/44/LL- Codi adeilad ar gyfer creu baeau ymarfer golff.

Clwb Golff Porthmadog, Ffordd Morfa Bychan, Morfa Bychan, Gwynedd, LL49 9UU
Penderfynwyd : Dim gwrthwynebiad gyda’r amod ei fod yn symud 20/25 llall o ddrws ffrynt y tŷ cyfagos.
ii) C15/0529/44/LL- Dymchwel ystafell wydr presennol a chodi estyniad unllawr to fflat yn

ei le.Trem y Cribiau, 21 , Meadow Drive, Porthmadog, Gwynedd, LL49 9HY.
Penderfynwyd : Dim gwrthwynebiad.
iii) C15/0628/44/LL-  Estyniadau a newidiadau i'r tŷ presennol gan gynnwys codi lefelu to, ail
godi ac ymestyn dau estyniad, newidiadau i'r to a'r ffenestri a gosod gwaith trin carthffosiaeth. Penrhiw, Ffordd Morfa Bychan, Porthmadog, Gwynedd, LL49 9UT.
Penderfynwyd : Dim gwrthwynebiad.

iv) C15/0310/44/LL- Creu mynedfa amaethyddol a chorlan.
Tir rhwng Maes Pebyll Glan y Môr a Safle Carafanau Greenacres, Morfa Bychan.
Penderfynwyd : Dim gwrthwynebiad.

v) C15/0310/44/LL  - Addasu ac ehangu’r tŷ ynghyd â chodi garej ar wahân.
Gwern Eithin, Tremadog, Porthmadog, Gwynedd, LL49 9PP.

Penderfynwyd : Dim gwrthwynebiad.

vi)
 C15/0658/44/LL – Cais i gadw arwydd goleuedig ger y fynedfa i’r safle.
Greenacres Holiday Park, Morfa Bychan, Porthmadog,Gwynedd, LL49 9YG.


Penderfynwyd : Dim gwrthwynebiad.
Ceisiadau Hwyr.

C15/0690/44/LL

Dymchwel estyniad ochr unllawr presennol a chodi estyniad deulawr newydd gyda 
Modurdy dwbl ar y llawr daear.

6 Y Graig, Tremadog, Gwynedd, LL49 9RL

Penderfynwyd : Dim gwrthwynebiad.

C15/0702/44/HT
Gosod polyn mono newydd (yn lle'r un presennol) gyda 6 antena ynghyd a gosod cabinet ac offer newydd.
Tir yn Parc Busnes Porthmadog Busnes Park, Porthmadog, Gwynedd, LL49 9GB
Penderfynwyd : Dim gwrthwynebiad.

